ԱՐՑԱԽԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«08» փետրվարի 2019 թվական


         


         N 49-Ն
ք. Ստեփանակերտ

ԵՐԵԽԱՅԻ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ 2019 ԹՎԱԿԱՆԻ ՏԱՐԵԿԱՆ ԾՐԱԳԻՐԸ ԵՎ ԾՐԱԳՐՈՎ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ
«Երեխայի իրավունքների մասին» Լեռնային Ղարաբաղի Հանրապետության օրենքի 33-34-րդ հոդվածներին համապատասխան՝ Արցախի Հանրապետության կառավարությունը որոշում է.

1. Հաuտատել երեխայի իրավունքների պաշտպանության 2019 թվականի  տարեկան ծրագիրը և ծրագրով նախատեսված միջոցառումների ցանկը` համաձայն    N 1 և N 2 հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 «Հաստատում եմ»
ԱՐՑԱԽԻ ՀԱՆՐԱՊԵՏՈՒԹՅԱՆ
ՆԱԽԱԳԱՀ







Բ. ՍԱՀԱԿՅԱՆ
Հավելված N 1
Արցախի Հանրապետության

կառավարության 2019 թվականի փետրվարի 

N 49-Ն  որոշման

ԵՐԵԽԱՅԻ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ 2019 ԹՎԱԿԱՆԻ ՏԱՐԵԿԱՆ ԾՐԱԳԻՐ
I . ՆԵՐԱԾՈՒԹՅՈՒՆ

Երեխայի իրավունքների պաշտպանության 2019 թվականի տարեկան ծրագիրը (այսուհետ` ծրագիր) մշակվել է «Երեխայի իրավունքների մասին» Լեռնային Ղարաբաղի Հանրապետության օրենքի 33-34-րդ հոդվածների պահանջներին համապատասխան:  

II. ԾՐԱԳՐԻ ՆՊԱՏԱԿՆԵՐԸ ԵՎ ԽՆԴԻՐՆԵՐԸ

Ծրագրի նպատակներն են`

1. Սոցիալական  պաշտպանության ոլորտում` 

1) կյանքի դժվարին իրավիճակներում գտնվող երեխաների սոցիալական պաշտպանության երաշխիքների ապահովումը, երեխաների խնամքի և պաշտպանության հաստատությունների բարելավումը, նշված հաստատություններում խնամվող երեխաների կյանքի որակի բարելավումը, նրանց ինտեգրումը հասարակությանը.
2) ընտանիքի և երեխաների հիմնահարցերի բնագավառում՝ ընտանիքի և երեխաների իրավունքների և շահերի պաշտպանությունը` այդ թվում, մինչև 18 տարեկան առանց ծնողական խնամքի մնացած երեխաների խնամքի, դաստիարակության, ուսուցման, ֆիզիկական և մտավոր զարգացման համար նպաստավոր պայմանների ստեղծումը, անհրաժեշտ պահանջմունքների բավարարումը և առանց ծնողական խնամքի մնացած երեխաների թվին պատկանող անձանց բնակարանով (բնակելի տնով) ապահովումը և դրա կահավորումը:
2. Առողջապահության ոլորտում` երեխաներին բժշկական օգնության որակյալ և մատչելի ծառայություններով ապահովումը, ինչպես նաև հիվանդությունների կանխարգելման միջոցառումների իրականացումը` ուղղված մանկական մահացության և հիվանդացության ցուցանիշների նվազեցմանը: 

3. Կրթության ոլորտում` կրթության համակարգի պահպանումը և շարունակական զարգացումը, կրթության առանձնահատուկ պայմանների կարիք ունեցող երեխաների որակյալ հիմնական կրթության ապահովումը, հանրակրթական դպրոցներում ներառական կրթության հնարավորության ապահովումը, սովորողների հետաքրքրությունների և նախասիրությունների բավարարումը:
4. Մշակույթի ոլորտում` երեխայի գեղագիտական և ստեղծագործական կարողությունների զարգացումը, գե​ղա​գի​տա​կան դաս​տիա​րա​կութ​յունը, ինչպես նաև մշակութային արժեքների ճանաչումն ապահովելը: 

5. Անչափահասների արդարադատության ոլորտում` անչափահաս դատապարտյալների զբաղվածության ապահովումը:
Ծրագրի խնդիրներն են`

     
1. Սոցիալական պաշտպանության ոլորտում` առանց ծնողական խնամքի մնացած, ծնողական խնամքից զրկվելու վտանգի տակ գտնվող, ինչպես նաև աճի և զարգացման համար անբարենպաստ և վտանգավոր կենսապայմաններում հայտնված երեխաների, նրանց ընտանիքների հիմնախնդիրների վերհանումը, սոցիալ-մանկավարժական, սոցիալ-հոգեբանական գործնական աջակցության ցուցաբերումը, օրինական շահերի և իրավունքների պաշտպանությունը, երեխաների խնամք և պաշտպանություն իրականացնող հաստատություններում (այսուհետ՝ հաստատություն-ներ) խնամվող երեխաների հոսքի կանխարգելումը, ընդհանուր առմամբ, հաստատություններում խնամվող երեխաների թվի կրճատումը, չափահաս դարձած սաների հետագա կյանքի կազմակերպումը, սոցիալական սպասարկման ծառայությունների որակի բարելավումը:
2. Առողջապահության ոլորտում` ամբուլատոր-պոլիկլինիկական բժշկական օգնության, հիվանդանոցային բժշկական օգնության, վերականգնողական-առողջարանային բուժման ապահովումը:  
3. Կրթության ոլորտում` ընդլայնել երեխաների ընդգրկվածությունը նախադպրոցական կրթական ծառայություններում և ապահովել մատչելիությունը՝ հատկապես սոցիալապես անապահով ընտանիքների համար, ապահովել արտակարգ ընդունակություններ դրսևորած աշակերտների (խմբերի) մասնակցությունը միջազգային օլիմպիադաներին, ստուգատեսներին, մրցույթներին և այլ միջոցառումներին, ստեղծել նպաստավոր պայմաններ շնորհալի երեխաների ստեղծագործական կարողությունների զարգացման համար, ընդլայնել ներառական կրթություն իրականացնող դպրոցների ցանցը, բարելավել ներառական կրթության որակը:
4. Մշակույթի ոլորտում` գե​ղար​վես​տա​կան կրթութ​յան մատ​չե​լիութ​յան, գե​ղար​վես​տա​կան կրթա​կան հաս​տա​տութ​յուն​նե​րի բնա​կա​նոն գոր​ծու​նեութ​յան, արտադպրոցա​կան գե​ղար​վես​տա​կան դաս​տիա​րա​կութ​յան շրջա​նակ​նե​րում ու​սուց​ման մատ​չե​լիութ​յան ա​պա​հո​վումը, մաս​նա​վո​րա​պես՝ սահմանափակ կարողություններ ունեցող, սո​ցիա​լա​պես ա​նա​պա​հով, ա​ռանց ծնո​ղա​կան խնամ​քի մնա​ցած և ի​րա​վա​խախ​տում կա​տա​րած ան​չա​փա​հաս ե​րե​խա​նե​րի մշա​կու​թա​յին կրթութ​յան ա​պա​հո​վումը:
5. Անչափահասների արդարադատության ոլորտում` ինչպես անչափահասների կողմից, այնպես էլ նրանց նկատմամբ կատարվող հանցագործությունների և այլ իրավախախտումների կանխարգելման և բացահայտման ուղղությամբ տարվող աշխատանքների  իրականացումը:
III. ՆԵՐԿԱ ԻՐԱՎԻՃԱԿԸ
Կյանքի դժվարին իրավիճակում գտնվող երեխաների հիմնահարցերին ուղղված քաղաքականությունը շարունակում է մնալ գերակա ուղղություն, և սոցիալական ոլորտի բարեփոխումները հիմնականում ուղղված են նրանց իրավունքների և շահերի պաշտպանությանը, խնամքի և սոցիալական հոգածության ենթահամակարգի զարգացմանը և երեխաներին տրամադրվող սոցիալական ծառայությունների ապակենտրոնացմանը, ինչը նպաստում է երեխաների համակողմանի զարգացմանը և լիարժեք կայացմանը: 
2017 թվականի տվյալներով Արցախի Հանրապետությունում երեխաների թիվը կազմել է  45 437: 
2018 թվականի առաջին կիսամյակի արդյունքներով Արցախի Հանրապետությունում բազմազավակ նպաստառու ընտանիքների (երեք, չորս, հինգ և ավելի անչափահաս երեխաներ ունեցող ընտանիքներ) թիվը կազմել է 1 741 (7 457 երեխա՝ 2017 թվականի նույն ժամանակահատվածի համեմատ նվազելով 138 երեխայով):  
Ըստ վիճակագրական տվյալների 2015, 2016 և 2017 թվականներին Արցախի Հանրապետությունում ծնված երեխաների թիվը համապատասխանաբար կազմել է            2 582, 2 471, 2 336: 2018 թվականի հոկտեմբերի 1-ի դրությամբ Արցախի Հանրապետությունում ծնված երեխաների թիվը կազմել է 1 738: 
Օրենսդրական կարգավորմամբ բարելավվել է ծնունդների և մանկական մահացության գրանցման գործընթացը:
Հատուկ ուշադրության կենտրոնում են պահվում ծնողազուրկ երեխաների՝ մասնավորապես, Արցախի Հանրապետության պաշտպանության ժամանակ զոհված զինծառայողների երեխաների սոցիալական պաշտպանվածության խնդիրները: 2018 թվականի հոկտեմբերի 1-ի դրությամբ միակողմանի ծնողազուրկ երեխաների թվաքանակը կազմել է 1 193 երեխա (2017 թվականի նույն ժամանակահատվածի համեմատ ավելացել է 117 երեխայով)՝ այդ թվում, 129 զոհված զինծառայողների երեխաներ:
Արցախի Հանրապետության պետական բյուջեի միջոցների հաշվին իրականացվում է Արցախի Հանրապետության աշխատանքի, սոցիալական հարցերի և վերաբնակեցման նախարարության ենթակայությանը հանձնված երեխաների խնամքի և պաշտպանության գիշերօթիկ երկու հաստատություններում երեխաների խնամքի ապահովումը, որտեղ 2018 թվականի հոկտեմբերի 1-ի տվյալներով խնամվում են սոցիալապես անապահով, ինչպես նաև առանց ծնողական խնամքի մնացած ընտանիքների 45 երեխաներ: 
Շարունակվում է առանց ծնողական խնամքի մնացած երեխաների թվին պատկանող անձանց բնակարանների տրամադրման և դրանց կահավորման գործընթացը:
2011-2016 թվականներին 16 առանց ծնողական խնամքի մնացած երեխաների թվին պատկանող անձանց հատկացվել են նոր բնակարաններ և իրականացվել այդ բնակարանների կահավորումը` 2 500 000-ական ՀՀ դրամի սահմաններում: 2019 թվականի հունվարի 1-ից նշված գումարը կկազմի 3 000 000 ՀՀ դրամ:
2018 թվականի հոկտեմբերի 1-ի տվյալներով կենտրոնացված հաշվառման է վերցված  առանց ծնողական խնամքի մնացած 32 երեխա և բնակարանի կարիք ունեցող առանց ծնողական խնամքի մնացած երեխաների թվին պատկանող 18 անձ:
Առողջապահության ոլորտում` մոր և մանկան առողջության պահպանման խնդիրները կարևորված են պետական մակարդակով և որպես գերակայություն՝ արտացոլված Արցախի Հանրապետության օրենսդրության մեջ, ռազմավարական և ծրագրային մի շարք փաստաթղթերում:
Ծրագրի նպատակները և խնդիրները
Ծրագրի նպատակներն են` երեխաների բժշկական օգնության կազմակերպման անհրաժեշտ ծավալների ու մատչելիության ապահովումը, ինչպես նաև հիվանդությունների կանխարգելման միջոցառումների իրականացումը` ուղղված մանկական մահացության և հիվանդացության ցուցանիշների նվազեցմանը:
Ծրագրի նպատակների հասանելիության ապահովմանն ուղղված խնդիրներն են.
1. Ամբուլատոր-պոլիկլինիկական բժշկական օգնության գծով` 
1) երեխաների ամբուլատոր-պոլիկլինիկական բժշկական օգնության կազմակերպումը լրիվ ծավալով: Այն իր մեջ ներառում է` տեղամասային մանկաբույժների կողմից մինչև 18 տարեկան երեխաների զարգացման և առողջության հսկողությունն ու բժշկական օգնության իրականացումը, այդ թվում`
ա. առողջ երեխայի հսկողությունը` աճի և զարգացման գնահատմամբ,              
բ. հիվանդությունների կանխարգելման միջոցառումները` ներառյալ պատվաս-տումների իրականացումը, հիվանդությունների վաղ հայտնաբերումը և հիվանդ երեխայի բժշկական օգնությունը,
գ. ծնողների հետ տարվող առողջապահական կրթման և քարոզչական աշխատանքների իրականացումը` երեխայի խնամքի, սնուցման և հիվանդությունների կանխարգելման վերաբերյալ գիտելիքների մակարդակը բարձրացնելու նպատակով.
2) երեխաների նեղ մասնագիտական բժշկական օգնության իրականացումը և լաբորատոր-գործիքային ախտորոշիչ հետազոտությունների անցկացումը.
3) ամբուլատոր-պոլիկլինիկական օղակում, ըստ անհրաժեշտության, երեխաների անհետաձգելի բժշկական օգնության ապահովումը.
4) բուժքույրերի կողմից մանկապարտեզներում և դպրոցներում երեխաների բժշկական օգնության և սպասարկման ապահովումը` տարածքային սպասարկման պոլիկլինիկայի ղեկավարության և պատասխանատվության ներքո.
5) 6-12 տարեկան երեխաների բերանի խոռոչի հիգիենայի ծրագրի իրականացումը և ստոմատոլոգիական օգնության կազմակերպումը` համաձայն Արցախի Հանրապետության առողջապահության նախարարության կողմից սահմանված կարգի և ծավալների. 
6) 15 տարեկան աղջիկների վերարտադրողական առողջության հետազոտումը, ըստ անհրաժեշտության՝ բժշկական օգնության կազմակերպումը.  
7) 14-15 տարեկան արական սեռի անձանց, նախազորակոչային տարիքի պատանիների առողջական վիճակի գնահատումը և լրիվ ծավալով բժշկական օգնության կազմակերպումը.      
8) դիսպանսերային հսկողության և բուժման իրականացումը` պոլիկլինիկաների համապատասխան մասնագիտական կաբինետների և մասնագիտացված բժշկական հիվանդանոցների, կենտրոնների, միավորումների, դիսպանսերային ստորաբաժանումների կողմից.   
9) արտահիվանդանոցային պայմաններում վերականգնողական բուժական ծառայությունների մատուցումը համապատասխան պայմաններ ունեցող վերականգնողական կենտրոնում (ստորաբաժանումներում):
2. Հիվանդանոցային բժշկական օգնության գծով`
1)
երեխաների  հիվանդանոցային բժշկական օգնության իրականացումը` անկախ  հիվանդության ախտորոշումից.
2)
սոցիալական կախվածության և հատուկ նշանակություն ունեցող առանձին հիվանդություններով (հոգեկան խանգարումներ, դիաբետ, չարորակ նորագոյացություններ, սեռավարակներ, տուբերկուլյոզ, մարդու իմունային անբավարարության վիրուս, ձեռքբերովի իմունային անբավարարության համախտանիշ, ինֆեկցիոն հիվանդություններ և այլն) տառապող երեխաների հիվանդանոցային բժշկական օգնության ապահովումը` սոցիալական հատուկ նշանակություն ունեցող հիվանդությունների դեմ պայքարի նպատակային ծրագրին համապատասխան.
3)
մինչև 18 տարեկան երեխաների բժշկական օգնության ապահովումը հիվանդանոցային բժշկական կազմակերպություններում՝ լրիվ ծավալով.
4)
 երեխաների արտագնա հիվանդանոցային անհետաձգելի բժշկական օգնության ծառայությունների կազմակերպումը:
3. Վերականգնողական բուժման գծով`
Մինչև 18 տարեկան երեխաների վերականգնողական բուժման ապահովումը համապատասխան բժշկական կազմակերպություններում` Արցախի Հանրապետության առողջապահության նախարարության կողմից հաստատված ծավալներով:
Այս ոլորտի ազգային ռազմավարությունը պետք է ուղղվի ունեցած հաջողությունների պահպանմանը և հետագա ներդրումների ու զարգացումների ապահովմանը` որպես երեխաների առողջության բարելավման գրավական:  
2018 թվականին շարունակվել են իրականացվել երեխաների մահացության, հիվանդացության և հաշմանդամության կանխարգելմանն ուղղված աշխատանքներ, որոնք թույլ են տալիս դեռ վաղ հասակից ձեռնարկել միջոցառումներ երեխաների բուժման ուղղությամբ և կանխարգելել դրանցով պայմանավորված հաշմանդամությունը:  
2018 թվականի ընթացքում շարունակաբար իրականացվել են ծրագրեր` երեխաների ստոմատոլոգիական խնդիրների առաջնային կանխարգելման, աղջիկների վերարտադրողական առողջության գնահատման ու բուժման ուղղությամբ: Քրոնիկ հիվանդ և հաշմանդամ երեխաների վերականգնողական բուժման շրջանակներում հաշմանդամ երեխաները շարունակում են ստանալ վերականգնողական բուժում`«Քերոլայն Քոքսի անվան վերականգնողական կենտրոն» պետական ոչ առևտրային կազմակերպությունում:
2017 թվականին, աուտիզմով և մանկական ուղեղային կաթվածով ախտորոշված երեխաների համար, Արցախի Հանրապետությունում ստեղծվել է ցերեկային վերականգնողական կենտրոն, որի նպատակն է բարելավել աուտիզմով և մանկական ուղեղային կաթվածով ախտորոշված երեխաների կյանքի որակը:
4. Կանխարգելիչ միջոցառումների իրականացման գծով`
Իմունականխարգելման պետական ծրագիրը կարևորագույն դեր է խաղում կառավարելի վարակիչ հիվանդություններով հիվանդացության մակարդակը վերահսկելու գործում: 
2018 թվականին բոլոր պատվաստումների ընդգրկվածությունը կազմում է 95 տոկոս, ինչը համապատասխանում է իմունիզացիայի պետական ծրագրում սահմանված ցուցանիշներին: 2011-2016 թվականներին իմունականխարգելման պետական ծրագրի շրջանակներում ներդրվել են նոր պատվաստումներ՝ ռոտավիրուսային և պնևմոկոկային վարակների կանխարգելման նպատակով: 2018 թվականին շարունակվել է երկվալենտ պոլիոմիելիտի բերանային և ինակտիվացված պոլիոմիելիտի ներարկման պատվաստանյութերի ներդրումը: Պատվաստումների պետական օրացույցի համաձայն 15-16 տարեկան արական սեռի նախազորակոչիկների շրջանում իրականացվում են տուլարեմիայի, հեպատիտ Ա-ի, մենինգակոկային, պնևմոկոկային, փայտացման, կարմրուկի, կարմրախտի, խոզուկի դեմ կանխարգելիչ պատվաստումներ: Ի շնորհիվ իրականացված իմունականխարգելման աշխատանքների Արցախի Հանրապետությունում չեն արձանագրվել կառավարելի վարակիչ հիվանդություններ:
2016-2020 թվականներին իմունականխարգելման ծրագրի շրջանակներում կներդրվեն մենինգակոկային և մարդու պապիլոմայի վիրուսի դեմ պատվաստանյութեր:
5. Մոր և մանկան առողջության պահպանման խնդիրները և նպատակները`
Արցախի Հանրապետության առողջապահության նախարարությունն իրականացնում է վիճակագրական տվյալների մոնիթորինգ` տվյալների հավաքագրում և վերլուծություն ամենօրյա ռեժիմով և ամփոփումներ` շաբաթական և ամսական կտրվածքով: Մասնավորապես, բժշկական հաստատությունների մակարդակով հսկվել են այնպիսի ցուցանիշներ, ինչպիսիք են ծնունդների և կեսարյան հատումների թիվը, ծնունդների բաշխվածությունն ըստ կանանց բնակության և ծննդաբերության վայրի և այլն:
Ծննդօգնության հետ կապված պետության հոգածության և անվճար ծառայությունների մասին իրենց իրավունքների վերաբերյալ բնակչության իրազեկության բարձրացման արդյունքում էականորեն փոխվել է երիտասարդ ընտանիքների վերարտադրողական վարքագիծը: Եթե նախկինում երիտասարդները հետաձգում էին ցանկալի երեխայի, երբեմն նույնիսկ առաջնեկի ծնունդը` պատճառաբանելով ծննդատան հետ կապված ծախսերը, ապա ներկայումս այդ հանգամանքը խոչընդոտ չէ հերթական երեխայի ծնունդի համար: Սա հատկապես կարևորվում է սոցիալապես անապահով ընտանիքների համատեքստում, որոնք գիտակցում են, որ պետությունը հոգում է իրենց երեխաների ծննդյան հետ կապված ծախսերը և, որ այդ ծառայություններն իսկապես անվճար են: Այս ամենի շնորհիվ Արցախի Հանրապետությունում զգալի բարձրացել է նախածննդյան հսկողության վերցրված հղիների և ծնելիության ցուցանիշների աճի միտումը:
2013 թվականից առայսօր Արցախի Հանրապետության առողջապահության նախարարության կողմից իրականացվում է «Վերարտադրողական առողջության աջակցում» ծրագիրը, որը հնարավորություն է տալիս վաղ հայտնաբերել անպտուղ զույգերի մոտ հիվանդությունները, կազմակերպել  բուժումը և նպաստում է բնակչության ծնելիության խթանմանը:
Հղիների հուզահոգեբանական աջակցության և ծննդաբերությանը ֆիզիկական նախապատրաստման ռազմավարության իրականացումը ներառված է պետության կողմից երաշխավորված արտահիվանդանոցային անվճար բժշկական օգնության և սպասարկման չափորոշիչում, որի շրջանակներում իրականացվում է հղիների ուսուցում և նախապատրաստում ծննդաբերությանը: Այդ ռազմավարության շրջանակներում վերապատրաստվել է հղիներին ծառայություն մատուցող բուժանձնակազմը: Հիմնականում այդ աշխատանքները կատարվում են կանանց կոնսուլտացիաներում, որտեղ գործում են «Ընտանիքի պլանավորման կաբինետ» և «Ծննդաբերությանը նախապատրաստող դպրոց»:
Առանձնահատուկ ուշադրություն է դարձվում մայրական մահացության դեպքերին և կատարվում են համապատասխան միջոցառումներ` մայրական մահացությունը բացառելու նպատակով:
Մոր և մանկան առողջության ոլորտի ազգային ռազմավարությունը պետք է ուղղված լինի ունեցած հաջողությունների պահպանմանը և հետագա զարգացումների ու լրացուցիչ ներդրումների ապահովմանը` որպես մայրերի և երեխաների առողջության բարելավման, հիվանդացության և մահացության իջեցման գրավական:
Վերոհիշյալ և բազմաթիվ այլ հարցերի լուծումները քայլ առ քայլ կտրվեն 2019 թվականի ընթացքում և կլինեն շարունակական:
Երեխայի իրավունքների հիմնական բաղկացուցիչներից է կրթությունը:
Արցախի Հանրապետությունում կրթությունը հանդիսանում է պետական քաղաքականության հիմնական գերակայություններից մեկը: Կրթության ոլորտում պետական քաղաքականության հիմնական նպատակը յուրաքանչյուր քաղաքացու՝ իր հակումներին և ընդունակություններին համապատասխան, որակյալ կրթության ստացման ապահովումն է՝ հասարակության և Արցախի Հանրապետության տնտեսության արդի կարիքներին ու պահանջներին համապատասխան:
Ծրագրի նպատակներն ու խնդիրները
Ծրագրի նպատակներն են՝ բարելավել նախադպրոցական կրթական ծառայությունների որակն ու մատչելիությունը՝ հատուկ ուշադրություն դարձնելով նախադպրոցական կրթության մեջ սոցիալապես անապահով ընտանիքների երեխաների ընդգրկման ավելացմանը, ընդլայնել դպրոցահասակ երեխաների՝ ներառյալ կրթության առանձնահատուկ պայմանների կարիք ունեցող երեխաների, որակյալ հիմնական կրթություն ստանալու հնարավորությունները՝ ստեղծելով ներառական կրթության հնարավորություններ հանրակրթական դպրոցներում, նպաստել սովորողների հետաքրքրությունների և նախասիրությունների բավարարմանը, գեղագիտական, ֆիզիկական ու ստեղծագործական կարողությունների զարգացմանը:
Ծրագրի խնդիրներն են՝ ընդլայնել երեխաների ընդգրկվածությունը նախադպրոցական կրթական ծառայություններում և ապահովել այդ ծառայությունների մատչելիությունը՝ հատկապես սոցիալապես անապահով ընտանիքների համար, ապահովել արտակարգ ընդունակություններ դրսևորած աշակերտների (խմբերի) մասնակցությունը միջազգային օլիմպիադաներին, ստուգատեսներին, մրցույթներին և այլ միջոցառումներին, ստեղծել նպաստավոր պայմաններ շնորհալի երեխաների ստեղծագործական կարողությունների զարգացման համար, ընդլայնել ներառական կրթություն իրականացնող դպրոցների ցանցը, բարելավել ներառական կրթության որակը:
Արցախի Հանրապետությունում գործում է կրթական կայուն համակարգ՝ սկսած նախադպրոցական օղակից մինչև բարձրագույն, հետբուհական մասնագիտական կրթություն: Յուրաքանչյուր աստիճանում իրականացվում է պետական քաղաքականություն, որն ուղղված է մեր երկրի զարգացման համար անհրաժեշտ աստիճանի կրթական համակարգ ունենալուն:
Ձեռնարկվում են քայլեր կրթության նոր պահանջներին համապատասխան դասավանդման գործընթացի բարելավման, ուսման որակի և արդյունավետության բարձրացման ուղղությամբ՝ ուսուցիչների վերապատրաստման, մեթոդական վարպետության ապահովման ուղղությամբ: Ուսումնական գործընթացում լայն տեղ է տրվում տեղեկատվական նոր տեխնոլոգիաներին: Բոլոր դպրոցներն ապահովված են համակարգիչներով, իսկ խոշոր դպրոցներում կան նաև համակարգչային կաբինետներ, իրականացվում են նոր տեխնոլոգիաների ներդրման ծրագրեր: Տեղեկատվական տեխնոլոգիաների գծով աշակերտները մասնակցում են մի շարք  ծրագրերի՝ «Դիջիթեք», «Էկոտուր» մրցույթ ստուգատեսների:
Թվով 13 դպրոցներում ստեղծված են «Արմաթ» ինժեներային լաբորոտորիաներ, որոնց շնորհիվ երեխաները տիրապետում են ռոբոտաշինության հիմունքներին և նրանց մոտ արմատավորվում է ճարտարագիտական մտածելակերպը:
2015 թվականի սեպտեմբերից Ստեփանակերտ քաղաքում գործում է «Թումո» ստեղծարար տեխնոլոգիաների կենտրոնը, որտեղ ընդգրկված են Արցախի 18 բնակավայրերից 12-18 տարեկան մոտ 1 300 երեխա: Այն իրենից ներկայացնում է նոր արտադասարանական ուսումնական միջավայր, որտեղ երեխաներն ուսումնասիրում և իրենց ստեղծագործական առաջին քայլերն են անում նոր տեխնոլոգիաների ոլորտում: 
2014 թվականի սեպտեմբերից գործում է «dasaran.am» ծրագիրը, որի նպատակը աշակերտների առաջադիմության, նրանց հաճախելիության, ուսուցիչների և ծնողների կապի, ինչպես նաև դպրոցի կառավարման ավելի արդյունավետ ձևի կիրառումն է: Քայլեր են արվում ինտերնետ հասանելիության ընդլայնման միջոցով ընդգրկել ավելի մեծ թվով դպրոցներ: 
2018 թվականի փետրվարի 24-ից մարտի 16-ն ընկած ժամանակահատվածում անց է կացվել Արցախի Հանրապետության դպրոցականների 2017-2018 ուսումնական տարվա առարկայական օլիմպիադայի հանրապետական փուլը՝ Հայաստանի Հանրապետության դպրոցականների առարկայական օլիմպիադայի մարզային փուլի ժամանակացույցին համապատասխան, Ստեփանակերտի Ա. Սախարովի անվան N 8 ավագ դպրոցում՝ 16 առարկաներից, յուրաքանչյուր առարկայի հատկացնելով առանձին օր: Հանրապետական փուլին մասնակցել է 416 դպրոցական, որոնցից մրցանակային տեղեր գրաված 77 լավագույն աշակերտներ մասնակցել են Հայաստանի Հանրապետությունում կազմակերպված եզրափակիչ փուլին: 29 աշակերտներ գրավել են մրցանակային տեղեր՝ այդ թվում մրցանակային առաջին տեղ՝ 12 մասնակից, մրցանակային երկրորդ տեղ՝ ութ մասնակից, մրցանակային երրորդ տեղ՝ ինը մասնակից, իսկ 18 աշակերտ արժանացել են գովասանագրերի:
Վեց տարի անընդմեջ կազմակերպվում են առարկայական օլիմպիադաներ նախնական զինվորական պատրաստությունից, որտեղ հաղթող ճանաչված աշակերտների թիմը վեց տարի հաղթող է ճանաչվում նաև Հայաստանի Հանրապետության դպրոցականների օլիմպիադայում:
Հանրակրթության ոլորտում ընթացող բարեփոխումների ուղղություններից է նաև կրթության առանձնահատուկ պայմանների կարիք ունեցող երեխաների մանկավարժահոգեբանական գնահատումը և դրա արդյունքներով ներառական կրթության և տնային ուսուցման կազմակերպումը: 2013 թվականից այդ գործառույթն իրականացնում է Արցախի Հանրապետության կրթության, գիտության և սպորտի նախարարության «Գնահատման և թեստավորման կենտրոն» պետական ոչ առևտրային կազմակերպության կրթական կարիքի գնահատման բաժինը (ներկայումս՝ մանկավարժահոգեբանական գնահատման բաժին): Արցախի Հանրապետության կրթության, գիտության և սպորտի նախարարության ռազմավարությունն այս բնագավառում ուղղված է հանրակրթական ուսումնական հաստատություններում երեխաների կրթության և խնամքի որակի բարելավմանը, ինչպես նաև մանկավարժների վերապատրաստմանը:
Կրթական բարեփոխումների արդի փուլում առաջնահերթ խնդիր է դարձել նախադպրոցական ցանցի ընդլայնումը, որի իրականացմանը մեծապես նպաստում է Արցախի Հանրապետության իշխանությունների կողմից իրականացվող հետևողական քաղաքականությունը, ինչպես նաև Հայ Օգնության Միությունը և Ամերիկայի Հայ Ավետարանչական ընկերակցությունը: 2018 թվականի սեպտեմբերի 1-ի դրությամբ Արցախի Հանրապետության տարածքում գործում է 55 մանկապարտեզ, որից 41-ը՝ պետական, չորս մանկապարտեզ գործում է Հայ Ավետարանչական Ընկերակցության,    ութը՝ Հայ Օգնության Միության հովանու ներքո և երկու մանկական կենտրոն: Ընդհանուր առմամբ նախադպրոցական ուսումնական հաստատություններում ընդգրկված է 4 100 երեխա: 
Առանձնակի կարևորվում է նախադպրոցական ավագ տարիքի երեխաներին՝ հինգից մինչև վեց տարեկաններին, տարրական կրթությանն արդյունավետ նախապատրաստելու հիմնախնդիրը, ինչը կապահովի երեխաների համար հավասար մեկնարկային պայմաններ տարրական դպրոցում ուսումը շարունակելու համար: Ներկա դրությամբ հանրակրթական դպրոցներին կից գործում է 65 նախադպրոցական խումբ՝ 1 371 երեխայի ընդգրկմամբ:
Արտադպրոցական ուսումնադաստիարակչական աշխատանքներում 2018  թվականին ընդգրկվել են տարաբնույթ միջոցառումներ՝ գրական երաժշտական մրցույթ, ստեղծագործող աշակերտների միջև մրցույթ: Կազմակերպվել ու անց է կացվել Արցախի Հանրապետության դպրոցականների միջև ինտելեկտուալ խաղի հանրապետական փուլը: 
Երեխաների պաշտպանության միջազգային օրվա կապակցությամբ Ստեփանակերտի հանրակրթական դպրոցների նախադպրոցական խմբերի և մանկապարտեզների երեխաների մասնակցությամբ կազմակերպվել ու անց է կացվել տոնական համերգ:  Արցախի Հանրապետության պատանի նկարիչները մասնակցել են Հայաստանի Հանրապետությունում անցկացված մանկապատանեկան նկարչական մրցույթներին և զբաղեցրել մրցանակային տեղեր: 

Հունաստանի Հայ դատի հանձնախմբի նախաձեռնությամբ և Արցախի Հանրապետության արտաքին գործերի նախարարության համագործակցությամբ Արցախի Հանրապետության 23 դպրոցական իրենց հանգիստն անց է կացրել Աթենք քաղաքում: 
Հայ Հեղափոխական Դաշնակցության կողմից կազմակերպված ամառային բակային ճամբարներում (Ստեփանակերտի Ա. Ղուլյանի անվան N 2 և                       Հ. Բալասանյանի անվան N 5 դպրոցներում) ընդգրկվել է 400 երեխա: Հայաստանի Հանրապետության «Երկրապահ կամավորական միություն» հասարակական կազմակերպության կողմից կազմակերպված Սևանի լճի ափին գտնվող «Ծովինար» ճամբարում հանգստացել են 12-16 տարեկան 180 երեխա: Սոցիալական տարբեր խմբերում ընդգրկված, բազմազավակ ընտանիքների, արցախյան պատերազմի ժամանակ զոհված զինծառայողների և հաշմանդամների 10-13 տարեկան ավելի քան 200 երեխա հանգստացել են Ծաղկաձորի և Հանքավանի ճամբարներում, բարձր առաջադիմությամբ սովորող 80 դպրոցական ընդգրկվել է Մարտակերտի շրջանի Ծմակահող գյուղում կազմակերպված ճամբարում: Ստեփանակերտի Ավ. Իսահակյանի անվան N 10 դպրոցում հանգստացել է 300 երեխա: 

Ուսումնական հաստատություններում կազմակերպվել և անց են կացվել արիության դասեր՝ նվիրված զինված ուժերի կազմավորման, մայիսյան եռատոնին,  Արցախի Հանրապետության և Հայաստանի Հանրապետության անկախության, Գիտելիքի ու դպրության օրերին և հուշ-ցերեկույթներ՝ նվիրված Արցախի հերոսների, գոյամարտի նվիրյալների և տվյալ ուսումնական հաստատության զոհված շրջանավարտների ծննդյան օրերին:

Կազմակերպվել են ճանաչողական այցով էքսկուրսիաներ՝ Հայաստանի Հանրապետության ռազմական բարձրագույն ուսումնական հաստատություններ, փառքի թանգարաններ և հիշարժան վայրեր՝ նպատակ ունենալով  նախազորակոչային տարիքի դպրոցականներին կողմնորոշել ռազմական մասնագիտությունների ընտրության գործում, իսկ մասնագիտական կողմնորոշման նպատակով  Արցախի Հանրապետության հանրակրթական ուսումնական հաստատությունների 9-րդ դասարանների աշակերտների ընդգրկմամբ այցելություններ Շուշիի «Եզնիկ Մոզյան» արհեստագործական ուսումնարան, Շուշիի հումանիտար քոլեջ և Ք.Իվանյանի անվան ռազմամարզական վարժարան:

Նախազորակոչային տարիքի պատանիների համար կազմակերպվել է «Ասպետ» ռազմամարզական ճամբար՝ չորս հերթափոխով, որտեղ իրենց հանգիստն են անցկացրել 11-րդ դասարանի թվով 460 տղա: 

Երեխայի իրավունքների պաշտպանության 2018 թվականի տարեկան ծրագրով նախատեսվել են երկու մարզական և չորս ռազմամարզական միջոցառումներ, որոնցից անց են կացվել մեկ մարզական և երեք ռազմամարզական միջոցառումներ: 
Նախազորակոչային տարիքի դպրոցականների համար անց են կացվել «Ռազմականացված հնգամարտ», «Արծվիկ» ռազմամարզական խաղեր և հրաձգություն ԱԿ-74 ինքնաձիգից: 2019 թվականին դպրոցականների համար նախատեսված է չորս ռազմամարզական միջոցառում: 
Հանրակրթական դպրոցների 8-11-րդ դասարաններում իրականացվել է «Առողջ ապրելակերպ» դասընթացի ուսուցում, ինչի արդյունքում սովորողները ձեռք են բերել առողջ ապրելակերպի գիտելիքներ ու կյանքի հմտություններ: 

Արցախի Հանրապետության երկու թիմ 2018 թվականին առաջին անգամ մասնակցել են Հայաստանի Հանրապետությունում կազմակերպված «Կորյուն» մարզառազմական խաղերի եզրափակիչ փուլին և գրավել մրցանակային երկրորդ և չորրորդ տեղերը:
Սպորտի ոլորտում նույնպես իրականացվել են մի շարք միջոցառումներ:
2018 թվականին 947 երեխայի մասնակցությամբ անց է կացվել 12 մարզական միջոցառում,  որից պատանիների և աղջիկների տարիքային շախմատի Արցախի Հանրապետության անհատական առաջնությունն անց է կացվել սույն թվականի փետրվարի 20-25-ը շախմատի հանրապետական մանկապատանեկան մարզադպրոցում` 77 մարզիկների մասնակցությամբ: 
2018 թվականի փետրվարի 6-8-ը 111 ըմբիշների մասնակցությամբ Մարտակերտ քաղաքի մարզահամալիրում անց է կացվել պատանիների միջև ազատ ոճի ըմբշամարտի Արցախի Հանրապետության առաջնություն: 
2018 թվականի մայիսի 4-ին անց է կացվել «Լավագույն մարզական նախադպրոցական հաստատություն» հանրապետական մրցույթը, որին մասնակցել է 72 երեխա: Ստեփանակերտի N 6 հիմնական դպրոցի մարզադահլիճում Արցախի Հանրապետության հանրակրթական դպրոցների աշակերտների միջև  անց է կացվել վոլեյբոլ և բասկետբոլ մարզաձևերից սպարտակիադա: Արցախի Հանրապետության հանրակրթական դպրոցների 1-3-րդ և 4-7-րդ դասարանների աշակերտների միջև Ստեփանակերտի Խ. Աբովյանի անվան N 1 հիմնական դպրոցի մարզադահլիճում անց է կացվել «Սպորտլանդիա» մարզական միջոցառումը՝ 130 աշակերտի մասնակցությամբ: 

Ֆիզկուլտուրնիկի օրվան նվիրված մարզական զանգվածային միջոցառումներին մասնակցել է 143 մարզիկ: Մրցանակային տեղեր գրաված բոլոր մարզիկները պարգևատրվել են գավաթով, պատվոգրով և դրամական պարգևով:

Նշված բոլոր ուղղություններով աշխատանքները կշարունակվեն նաև 2019 թվականին:
Մշակույթի ոլորտում՝ երեխայի իրավունքների բաղկացուցիչ մաս է կազմում նրա գեղագիտական ու ստեղծագործական կարողությունների զարգացումը, գե​ղա​գի​տա​կան դաս​տիա​րա​կութ​յունը, ինչպես նաև մշակութային արժեքների ճանաչումը:
Ծրագրի նպատակներն ու խնդիրները
Ծրագրի նպատակներն  են՝
1. երեխաների մշակութային մասնագիտական ուսուցմանը և գեղագիտական դաստիարակությանը պետական աջակցության ցուցաբերումը.
2. երեխաների բազմաբովանդակ հանգստի, ժամանցի և մշակութային կյանքի կազմակերպումը.
3. երեխաների ստեղծագործական ներուժի բացահայտումը և խթանումը.
4. արվեստի և մշակույթի ոլորտներում բազմակողմանի և մասնագիտական գիտելիքների ուսուցանումը.
5. արվեստի բնագավառում ստեղծագործող շնորհալի երեխաների ներգրավումը.
6. ե​րե​խա​նե​րի աշ​խար​հա​յաց​քի զարգացմանը, հայ​րե​նա​սի​րա​կան դաստիարակությանը, գե​ղա​գի​տա​կան ճա​շա​կի ձևավորմանը և սոցիալապես անապահով խավի երեխաներին ազ​գա​յին ար​վես​տին ու մշա​կու​թա​յին ժառանգությանը հա​ղոր​դակց​մա​ն նպաստումը. 
7. երիտասարդ սերնդի արվեստների և արհեստների ուսուցման ապահովումը: 
Ծրագրի խնդիրներն են`
1. գե​ղար​վես​տա​կան կրթութ​յան մատ​չե​լիութ​յան ա​պա​հո​վումը.
2. գե​ղար​վես​տա​կան կրթա​կան հաս​տա​տութ​յուն​նե​րի բնա​կա​նոն գոր​ծու​նեութ​յան ա​պա​հո​վումը` ու​սում​​նա​մե​թո​դա​կան աշ​խա​տանք​նե​րի ի​րա​կա​նաց​մամբ. 
3. ազգային և համաշխարհային  մշակութային արժեքներին, ժողովրդական արվեստի լավագույն նմուշներին, դասական և ժամանակակից արվեստին հաղոր-դակցումը.
4. շնորհալի երեխաների ու երիտասարդների բացահայտումը, նրանց կրթության և ստեղծագործական ունակությունների զարգացման ու ինքնադրսևորման համար պայմանների ապահովումը` մրցույթների, փառատոնների, ցուցահանդեսների, համերգների, վարպետության դասերի և այլ միջոցառումների կազմակերպմամբ:
Ակնկալվող արդյունքը
1. հրավիրված մասնագետների կողմից մեթոդական աշխատանքների կազմակերպումը նպաստում է գե​ղար​վես​տա​կան կրթական հաստատություններում ուսուցման որակի բարձրացմանը, կրթական նոր մեթոդների ներդրմանը, փորձի փոխանակմանը, վերապատրաստման դասընթացների կազմակերպմանը, վարպետության դասերի միջոցով ստեղծագործական կարողությունների զարգացմանը.
2. «Արցախի շնորհալի և տաղանդավոր երեխաների ստեղծագործական կարողությունների զարգացման միջոցառումներ» ծրագիրը միտված է առավել նպատակային իրականացնել շնորհալի երեխաների և պատանիների ստեղծագործական կարողությունների զարգացմանն ու խթանմանը նպատակաուղղված ծրագրերը.
3. «Երիտասարդության շրջանում ազգային արժեքային կողմնորոշման ամրապնդման, երիտասարդության ռազմահայրենասիրական, առողջ ապրելակերպի դաստիարակություն» ծրագիրը կիրականացվի իրազեկման և քարոզչական միջոցառումների, հանդիպումների, սեմինար-խորհրդակցությունների և այլ միջոցներով:
Ներկա իրավիճակի համառոտ նկարագիրը
Երեխայի իրավունքների պաշտպանության 2018 թվականի տարեկան ծրագրով նախատեսված միջոցառումները նպաստել են Արցախի շնորհալի երեխաների ստեղծագործական կարողությունների զարգացմանը, նրանց աշխարհայացքի, գեղագիտական ճաշակի ձևավորմանը, բազմաբովանդակ հանգստի, ժամանցի և մշակութային կյանքի կազմակերպմանը: 
1. Արցախի շնորհալի և տաղանդավոր երեխաների ստեղծագործական կարողությունների զարգացում: 

Շնորհաշատ երեխաների  ստեղծագործական կարողությունների զարգացման նպատակով տարվա ընթացքում Հայաստանի Հանրապետությունից հրավիրված մասնագետների կողմից տարբեր մասնագիտությունների գծով կազմակերպվել են վարպետաց դասեր Ստեփանակերտի Սայաթ-Նովայի անվան երաժշտական, Ստեփանակերտի պարարվեստի քոլեջների, Արցախի Հանրապետության երաժշտական ու արվեստի դպրոցների աշակերտների համար (դաշնամուր, ջութակ, երգեցողություն, երաժշտության տեսություն, պարարվեստ, կերպարվեստ, փողային գործիքներ, ժողովրդական գործիքներ՝ դուդուկ, շվի, քանոն):
Հայաստանի Հանրապետությունից հրավիրված մասնագետների կողմից  Շուշիի «Նարեկացի» արվեստի միությունում և Շառլ Ազնավուրի անվան մշակույթի կենտրոնում կազմակերպվել են ազգագրական պարերի դասընթացներ,  Ստեփանակերտի Սայաթ-Նովայի անվան երաժշտական քոլեջի և Արցախի Հանրապետության երաժշտական ու արվեստի դպրոցների «Ժողովրդական գործիքներ» (դուդուկ և քամանչայի) բաժնի սովորողների հետ անց են կացվել լրացուցիչ պարապմունքներ ու վարպետաց դասեր: Արցախի Հանրապետության երաժշտական ու արվեստի դպրոցների աշակերտների համար, Ստեփանակերտի Կոմիտասի անվան երաժշտական դպրոցի աշակերտների համար կազմակերպվել են ջութակի վարպետաց դասեր:
2. Պատանի ստեղծագործողների համար հանրապետական մրցույթների, փառատոների կազմակերպում և մասնակցության ապահովում:

2018 թվականի ապրիլի 5-7-ը Հայաստանի Հանրապետության Գյումրի քաղաքում կայացած երաժիշտ-կատարողների «Վերածնունդ» միջազգային 10-րդ մրցույթ-փառատոնին ապահովվել է Արցախի շնորհաշատ 33 երեխաների մասնակցությունը, որտեղ «Կամերային անսամբլ» անվանակարգում «Գրան Պրի» մրցանակի է արժանացել  Արցախի Հանրապետությունից ներկայացված դաշնամուրային դուետը, տարբեր անվանակարգերով առաջին տեղ է զբաղեցրել ութ մասնակից, երկրորդ տեղ՝ 15 մասնակից, երրորդ տեղ՝ վեց մասնակից:

2018 թվականի հունիսի 9-ին  «Շառլ Ազնավուրի անվան մշակույթի կենտրոն»-ում կազմակերպվել է ազգային նվագարանների հանրապետական երկրորդ մրցույթը, որի  նպատակն էր ժողովրդական երաժշտարվեստի բնագավառում բացահայտել շնորհաշատ պատանի երաժիշտ-կատարողներին, աջակցել նրանց մասնագիտական զարգացմանը: Մրցույթը կազմակերպվել է մեկ փուլով՝ Արցախի Հանրապետության երաժշտական և արվեստի դպրոցների «Ազգային նվագարաններ» բաժնի շնորհալի աշակերտների և խմբերի միջև, ովքեր հանդես եկան երկու ստեղծագործությամբ՝ մասնակիցների կամ խմբերի ղեկավարների ընտրությամբ: Անհատ կատարողներից հինգ մասնակից զբաղեցրել է մրցանակային առաջին, հինգը՝ երկրորդ, հինգը՝ երրորդ տեղեր: Խմբային կատարումների արդյունքներով երկու խումբ զբաղեցրել է երկրորդ, երկու խումբ՝ երրորդ տեղերը: Մրցույթում մրցանակային տեղեր զբաղեցրած անհատ կատարողները մասնակցել են 2018 թվականի հունիսի 18-ին Երևան քաղաքում կայացած ազգային նվագարանների և ժողովրդական երգի անհատ կատարողների հանրապետական     5-րդ մրցույթին: 

Հունիսի 18-ին և 19-ին Երևան քաղաքում կայացել է Հայաստանի երաժշտական ընկերության հիմնադրման 60-ամյակին նվիրված ազգային նվագարանների և ժողովրդական երգի անհատ կատարողների հանրապետական 5-րդ մրցույթը, որի  կրտսեր տարիքային խմբում Արցախից մասնակցել է հինգ հոգի, ավագ տարիքային խմբում՝ յոթ հոգի: Մրցույթի արդյունքներով ավագ տարիքային խմբում «Ժողովրդական երգ» անվանակարգում մեկ մասնակից արժանացել է առաջին պատվավոր մրցանակի: «Ժողգործիքներ, դուդուկ» և «Ժողգործիքներ, թառ» անվանակարգերում երկու մասնակից զբաղեցրել է երրորդ հորիզոնականը: 

Արցախի Հանրապետության մշակույթի, երիտասարդության հարցերի և զբոսաշրջության նախարարությունը 2018 թվականի հուլիսի 31-ից օգոստոսի 2-ն ընկած ժամանակահատվածում Ասկերանի շրջանի Պատարա գյուղի տուրիստական  ճամբարի  տարածքում  կազմակերպել  է  «Ընտանեկան  ճամբար-2018» ծրագիրը, որի հիմնական նպատակն էր ազատ ժամանցի արդյունավետ կազմակերպումը, երեխաների իրավունքների պաշտպանության և  մշակութային, ընտանեկան ավանդական արժեքների քարոզչությունը, առողջ ապրելակերպի խթանումը: Միջոցառմանը մասնակցել է մինչև 16 տարեկան 70 երեխա:

Քաշաթաղի հարավային թևի համայնքների բարձր դասարանների թվով 30 աշակերտների և երիտասարդների, Արցախի Հանրապետության պաշտպանության բանակի զորամասերից մեկի զինծառայողների մասնակցությամբ 2018 թվականի հուլիսի 7-8-ը ընկած ժամանակահատվածում Արցախի Հանրապետության Քարվաճառի շրջանի Դադիվանք համայնքում «Ճանաչենք մեր երկիրը» ծրագրի շրջանակներում կազմակերպվել է ճանաչողական ճամբար: Նույն ծրագրի շրջանակներում  Արցախի Հանրապետության Մարտունի քաղաքի արվեստի դպրոցի տաղանդավոր աշակերտների համար կազմակերպվել է ճանաչողական էքսկուրսիա դեպի Հայաստանի Հանրապետության Տաթևի վանական համալիր: 

2018 թվականի օգոստոսի 19-28-ը «Հայաստանի Հանրապետության և արտերկրի հետ համագործակցություն» ծրագրի շրջանակներում ապահովվել է Արցախի երեք դպրոցականների մասնակցությունը Աղվերանում կայացած «Summer Business School 2018» ծրագրին: 

«Առողջ ապրելակերպ» ծրագրի շրջանակներում «Թումո» ստեղծարար տեխնոլոգիաների կենտրոնի սաների համար կազմակերպվել են կոմիկսների ստեղծման դասընթացներ: 
2018 թվականի հոկտեմբերի 25-ին Արցախի Հանրապետության Քաշաթաղի շրջանի Կովսական համայնքում երեխաների մասնակցությամբ կազմակերպվել է մշակութաժամանցային միջոցառում: 

Տարվա ընթացքում Արցախի Հանրապետության տարբեր շրջաններում, 14 համայնքների դպրոցներում, «Հոգևոր անվտանգության միջոցառումներ» ծրագրի շրջանակներում կազմակերպվել է «Հոգևոր անվտանգություն» թեմայով դասախոսություններ, զրույցներ: 

«Նաղաշ» մշակութաժամանցային ծրագիր. 

Ծրագրի հիմնական նպատակներից մեկն է երեխաներին ծանոթացնել գրչության արվեստին, մեր ծաղկողների և գրիչների կյանքին:

Նշված ծրագրի շրջանակներում ծնվել է «Նաղաշ» գիրք-ալբոմը, որը հայկական ձեռագրային մանրանկարչության և զարդանկարչության համակցում է՝ ուղեկցված հայ վարպետների հայտնի ձեռագրերով, վանքերին կից դպրոցների մասին տեղեկություններով, գտնված մատյանների մասին պատմող ավանդազրույցներով: Գիրք-ալբոմի մի հատվածում տեղ է գտել «Ներկիր ինքդ» էջը: 

Նախատեսվում է նաև ստեղծել մանուկների ձեռքերով պատրաստված փոքրիկ ավետարաններ, որոնցում տեղ կգտնեն մանրանկարներ և արտանկարներ, փայտից ու ստվարաթղթից պատրաստված էջանշաններ, որտեղ կօգտագործվեն թռչնատառեր, կենդանական, երկրաչափական և բուսական նախշեր: 

«Մշակութային խաչմերուկ» մրցույթ-փառատոն.

Մրցույթ-փառատոնի նպատակն է Արցախի Հանրապետության շրջաններում մշակութային կյանքի աշխուժացումը, հասարակության լայն շրջանների ներգրավումը մշակութակրթական հաստատությունների և գեղարվեստական ինքնագործ խմբերի ստեղծագործական աշխատանքներում, ինչպես նաև Արցախում ազգային ավանդույթների, սովորույթների և լեզվական առանձնահատկությունների պահպանումն ու տարածումը, մատաղ սերնդի շրջանում ազգային գաղափարախոսության քարոզչությունը, Արցախի ոչ նյութական մշակութային ժառանգության և մշակութային ներուժի պահպանումը, նոր տաղանդների հայտնաբերումը և նրանց հետագա ստեղծագործական աճի ապահովումը:

Բրուտագործության դասընթաց.

Բրուտագործության դասընթացի նպատակն է բրուտագործության վերարտադրությունն ու զարգացումը, որի արդյունքում կունենանք հստակ ծրագրով աշխատող բրուտագործական ցանց: Այս ճանապարհով առավել արդյունավետ կլինի սերունդներին փոխանցել խոր արմատներ ունեցող մշակույթը, որն էլ իր հերթին կնպաստի տուրիզմի զարգացմանը:


Ռազմավարություն

1. Երաժշտական և արվեստի դպրոցներին պետական աջակցության ցուցաբերման շարունակականության ապահովում:
2. Արվեստի տարբեր ոլորտներում նպատակային ծրագրերի իրականացում:
3. Միջազգային մրցույթներին, փառատոններին, ցուցահանդեսներին մասնակցության նպատակով պատանի շնորհալի ստեղծագործողներին պետական աջակցության ցուցաբերման շարունակականության ապահովում.
4. Հատուկ կարիքներ ունեցող երեխաների ինտեգրման միջոցառումների իրականացում:
Անչափահասների արդարադատության ոլորտում 

1. Ծրագրի նպատակն ու խնդիրները

Ծրագրի նպատակն է՝ երեխաների համար արդարադատության իրականացումը: 

Ծրագրի խնդիրներն են՝ օրենքի հետ առնչվող երեխաների իրավունքների պաշտպանության ընթացակարգերի բարելավումը, օրենսդրության փորձաքննությունը՝ երեխաների իրավունքների պաշտպանության և արդարադատության մատչելիության տեսանկյունից, անչափահասների արդարադատության ոլորտում համալիր ծրագրերի իրականացումը:  

Ներկա իրավիճակի համառոտ նկարագիրը


Երեխայի իրավունքների պաշտպանության 2018 թվականի տարեկան ծրագրի շրջանակներում Արցախի Հանրապետության արդարադատության նախարարության աշխատակիցների կողմից Արցախի Հանրապետության մի շարք հանրակրթական ուսումնական հաստատություններում անց են կացվել հանդիպումներ նվիրված Արցախի Հանրապետության Սահմանադրությամբ նախատեսված երեխայի իրավունքներին վերաբերվող նոր իրավակարգավորումներին և դրանցից բխող «Երեխայի իրավունքների մասին» Լեռնային Ղարաբաղի Հանրապետության օրենքում և Լեռնային Ղարաբաղի Հանրապետության ընտանեկան օրենսգրքում նախանշված փոփոխություններին:
IV. ԵՐԵԽԱՅԻ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ ՈԼՈՐՏՈՒՄ 2019 ԹՎԱԿԱՆԻՆ ՆԱԽԱՏԵՍՎՈՂ ՄԻՋՈՑԱՌՈՒՄՆԵՐԸ
2019 թվականի ընթացքում իրականացվելու են երեխայի իրավունքների պաշտպանությանը, նրա կյանքի որակի բարելավմանն ուղղված միջոցառումներ: Երեխայի իրավունքների պաշտպանության ոլորտում ծրագրով նախատեսվող միջոցառումները բխում են երեխայի իրավունքների և շահերի պաշտպանությունից` նրա խնամքի, բուժման և դաստիարակության համար նպաստավոր պայմանների ստեղծման, ֆիզիկական և մտավոր բնականոն զարգացման, հոգեբանական վերականգնման և արդյունավետ սոցիալականացման նպատակով:
ԱՐՑԱԽԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ 
ԱՇԽԱՏԱԿԱԶՄԻ ԿԱՌԱՎԱՐՈՒԹՅԱՆ ԳՈՐԾԵՐԻ 

ԿԱՌԱՎԱՐՉՈՒԹՅԱՆ ՊԵՏ - ԱՇԽԱՏԱԿԱԶՄԻ 
ՂԵԿԱՎԱՐԻ ԱՌԱՋԻՆ ՏԵՂԱԿԱԼ





Ա. ԼԱԶԱՐՅԱՆ
Հավելված N 2
Արցախի Հանրապետության

կառավարության 2019 թվականի փետրվարի 

                                                                                                                                                                    N 49-Ն  որոշման 
ՑԱՆԿ 
ԵՐԵԽԱՅԻ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ 2019 ԹՎԱԿԱՆԻ ՏԱՐԵԿԱՆ ԾՐԱԳՐՈՎ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ 
	Հ/Հ
	Միջոցառման անվանումը
	Պատասխանատու կատարողը
	Կատարման ժամկետը
	Ֆինանսավորման աղբյուրը

	1. 
	Արցախի Հանրապետությունում որդեգրման ենթակա երեխաների, երեխաներ որդեգրել ցանկացող անձանց կենտրոնացված հաշվառման իրականացում 
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն
	Տարվա ընթացքում
	Ֆինանսավորում չի պահանջվում

	2. 
	Արցախի Հանրապետությունում առանց ծնողական խնամքի մնացած երեխաների կենտրոնացված հաշվառման իրականացում
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն,                                    Արցախի Հանրապետության շրջվարչակազմեր (Ստեփանակերտի քաղաքապետարան)
	Տարվա ընթացքում
	Ֆինանսավորում չի պահանջվում

	3. 
	Արցախի Հանրապետությունում առանց ծնողական խնամքի մնացած երեխաներին բնակարան տրամադրելու կենտրոնացված հաշվառման իրականացում
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն,                                   Արցախի Հանրապետության շրջվարչակազմեր (Ստեփանակերտի քաղաքապետարան)
	Տարվա ընթացքում
	Ֆինանսավորում չի պահանջվում

	4. 
	Սոցիալապես անապահով ընտանիքների, ինչպես նաև առանց ծնողական խնամքի մնացած երեխաների տեղավորում գիշերօթիկ հաստատություններում և նրանց խնամքի նկատմամբ հսկողության իրականացում
	Արցախի Հանրապետության  աշխատանքի, սոցիալական հարցերի և վերաբնակեցման  նախարարություն  
	Տարվա ընթացքում
	Արցախի Հանրապետության պետական բյուջե

	5. 
	Երեխաների խնամքի և պաշտպանության գիշերօթիկ հաստատություններում խնամվող 7-12 և 13-18 տարեկան երեխաներին անձնական մանր ծախսերի համար անհրաժեշտ գումարով ապահովում, իսկ շրջանավարտներին` միանվագ գումարի տրամադրում
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն
	Տարվա ընթացքում
	Արցախի Հանրապետության պետական բյուջե

	6. 
	Պետական աջակցություն «Երեխաների խնամքի և պաշտպանության N 1 և N 2 գիշերօթիկ հաստատություններ» պետական ոչ առևտրային կազմակերպություններին
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն
	Տարվա ընթացքում
	Արցախի Հանրապետության պետական բյուջե

	7. 
	Արցախի Հանրապետության օրենսդրությամբ սահմանված պետական նպաստների տրամադրում
	Արցախի Հանրապետության  աշխատանքի, սոցիալական հարցերի և վերաբնակեցման  նախարարություն  
	Տարվա ընթացքում
	Արցախի Հանրապետության պետական բյուջե

	8. 
	Արցախի Հանրապետությունում իրականացվող ծնելիության և բազմազավակության խթանման միջոցառումներով սահմանված երեխայի ծննդյան կապակցությամբ միանվագ նպաստի տրամադրում 
	Արցախի Հանրապետության  աշխատանքի, սոցիալական հարցերի և վերաբնակեցման  նախարարություն  
	Տարվա ընթացքում
	Արցախի Հանրապետության պետական բյուջե

	9. 
	Սեպտեմբերի 1-ի` գիտելիքի և դպրության օրվա կապակցությամբ, Արցախի Հանրապետության պաշտպանության ժամանակ զոհված (մահացած) զինծառայողների նպաստառու երեխաներին միանվագ դրամական օգնության տրամադրում` յուրաքանչյուր երեխային                30 000 ՀՀ դրամի չափով
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն
	Սեպտեմբեր

ամիս
	Արցախի Հանրապետության պետական բյուջե

	10. 
	«Հայաստան» համահայկական հիմնադրամի կողմից նպաստների տրամադրում Հայաստանի և Արցախի զոհված ու 1-ին խմբի հաշմանդամ ազատամարտիկների երեխաներին` 2 000 ՀՀ դրամի չափով
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն,                         «Հայաստան» համահայկական հիմնադրամ
	Տարվա ընթացքում
	«Հայաստան» համահայկական հիմնադրամի միջոցներ

	11. 
	Հաշմանդամ երեխաներին Հայաստանի Հանրապետություն առողջարանային բուժման և հանգստյան տների ուղեգրերի տրամադրում
	Արցախի Հանրապետության  աշխատանքի, սոցիալական հարցերի և վերաբնակեցման  նախարարություն  Արցախի Հանրապետության շրջվարչակազմեր (Ստեփանակերտի քաղաքապետարան)                                     
	Տարվա ընթացքում
	Արցախի Հանրապետության պետական բյուջե

	12. 
	Հաշմանդամ երեխաներին Հայաստանի Հանրապետության սահմաններից դուրս առող​ջարանային բուժման ուղեգրերի տրամադրում
	Արցախի Հանրապետության  աշխատանքի, սոցիալական հարցերի և վերաբնակեցման նախարարություն
	Տարվա ընթացքում
	Արցախի Հանրապետության պետական բյուջե

	13. 
	Արցախի Հանրապետության Սահմանադրությամբ նախատեսված երեխայի իրավունքներին վերաբերող նոր իրավա​կար​գավորումներին և դրանցից բխող «Երեխայի իրավունքների մասին» Լեռնային Ղարաբաղի Հանրապետության օրենքում և  Լեռնային Ղարաբաղի Հանրապետության ընտանեկան օրենսգրքում կատարված փոփոխություններին նվիրված հանդիպումների անցկացում  Արցախի Հանրապետության հանրակրթական ուսումնական հաստատություններում
	Արցախի Հանրապետության արդարադատության նախարարություն
	Չորրորդ եռամսյակ 
	Ֆինանսավորում չի պահանջվում

	14. 
	Բնակչության առողջության առաջնային պահպանման ծառայություններ. երեխաներին անվճար և արտոնյալ պայմաններով դեղորայքի տրամադրում,   լաբորատոր-գործիքային հետազոտություն երեխաներին (դպրոցներում, մանկապարտեզներում և ստեղծագործական կենտրոններում)  
	Արցախի Հանրապետության առողջապահության նախարարություն
	Տարվա ընթացքում
	Արցախի Հանրապետության պետական բյուջե

	15. 
	Կանանց առողջության պահպանման և ծնելիության խթանման ծրագիր
	Արցախի Հանրապետության առողջապահության նախարարություն
	Տարվա ընթացքում
	Արցախի Հանրապետության պետական բյուջե

	16. 
	Մինչև 18 տարեկան երեխաների հիվանդանոցային բժշկական օգնության ծառայություններ. ընդհանուր մանկաբուժական, նորածինների ինտենսիվ թերապիա
	Արցախի Հանրապետության առողջապահության նախարարություն
	Տարվա ընթացքում
	Արցախի Հանրապետության պետական բյուջե

	17. 
	Մասնագիտացված բժշկական ծառայություններ.

նեղ մասնագիտացված բժշկական օգնություն երեխաներին
	Արցախի Հանրապետության առողջապահության նախարարություն
	Տարվա ընթացքում
	Արցախի Հանրապետության պետական բյուջե

	18. 
	Մանկաբարձա-գինեկոլոգիական բժշակական օգնության ծառայություններ. մանկաբարձա-գինեկոլոգիական հսկողություն,

լաբորատոր-գործիքային հետազոտություն 
	Արցախի Հանրապետության առողջապահության նախարարություն
	Տարվա ընթացքում
	Արցախի Հանրապետության պետական բյուջե

	19. 
	Պարաբժշկական ծառայություններ.

ստոմատոլոգիական բժշակական օգնության ծառայություն, 6-12 տարեկան երեխաների բերանի խոռոչի հիգիենա, «Արևիկ» մանկական բուժմիավորում» ՓԲԸ դեռահասների կաբինետ, զորակոչի և  նախազորակոչի լաբորատոր-գործիքային հետազոտություններ
	Արցախի Հանրապետության առողջապահության նախարարություն
	Տարվա ընթացքում
	Արցախի Հանրապետության պետական բյուջե

	20. 
	Հիվանդանոցային ծառայություններ.

բժշկական, մոր և մանկան կենտրոնների ծառայություններ (ստացիոնար), մանկաբարձա-գինեկոլոգիական բժշկական օգնության ծառայություններ (մանկաբարձա-կան, ծննդալուծում կեսարյան 

հատումով, հղիության ախտաբանություն)
	Արցախի Հանրապետության առողջապահության նախարարություն
	Տարվա ընթացքում
	Արցախի Հանրապետության պետական բյուջե

	21. 
	Դժվարամատչելի ախտորոշիչ հետազոտությունների անցկացման ծառայություններ
	Արցախի Հանրապետության առողջապահության նախարարություն
	Տարվա ընթացքում
	Արցախի Հանրապետության պետական բյուջե

	22. 
	Հաշմանդամ երեխաների առողջության վերականգնման ծառայություններ
	Արցախի Հանրապետության առողջապահության նախարարություն
	Տարվա ընթացքում
	Արցախի Հանրապետության 
պետական բյուջե

	23. 
	Աուտիզմով եվ մանկական ուղեղային կաթվածով տառապող հիվանդ երեխաների ցերեկային խնամքի կենտրոն
	Արցախի Հանրապետության առողջապահության նախարարություն
	Տարվա ընթացքում
	Արցախի Հանրապետության 
պետական բյուջե

	24. 
	Արցախի Հանրապետությունում երեխայի աշխատանքի իրավունքի ապահովում, երեխայի աշխատանքի և տնտեսական շահագործման կանխարգելում և վերացում
	Արցախի Հանրապետության ոստիկանություն,                                        Արցախի Հանրապետության աշխատանքի, սոցիալական հարցերի և վերաբնակեցման նախարարություն
	Տարվա ընթացքում
	Ֆինանսավորում չի պահանջվում

	25. 
	«Անչափահասները գիշերային բնակավայրերում» օպերատիվ կանխարգելիչ միջոցառման անցկացում՝ ուշադրության կենտրոնում պահելով ինտերնետ ակումբները, խաղասրահները, ժամանցի վայրերը
	Արցախի Հանրապետության ոստիկանություն,

Արցախի Հանրապետության աշխատանքի, սոցիալական հարցերի և վերաբնակեցման նախարարություն,

Արցախի Հանրապետության տարածքային կառավարման և տեղական ինքնակառավարման մարմիններ
	Տարվա ընթացքում
	Ֆինանսավորում չի պահանջվում

	26. 
	Ծնողազուրկ և թափառաշրջիկ երեխաների հայտնաբերում և ներգրավում մշակութային, սպորտային և դաստիարակչական ծրագրերում 
	Արցախի Հանրապետության ոստիկանություն,  

Արցախի Հանրապետության կրթության, գիտության և սպորտի նախարարություն, 

Արցախի Հանրապետության մշակույթի, երիտասարդության հարցերի և զբոսաշրջության նախարարություն                                                                            
	Տարվա ընթացքում
	Ֆինանսավորում չի պահանջվում

	27. 
	18 տարին չլրացած անձանց կողմից ծխախոտ, ալկոհոլային խմիչքներ, թմրամիջոցներ և հոգեմետ նյութեր, սարսափ կամ պոռնոգրաֆիա բովանդակող գրականություն և տեսաերիզներ վաճառելու, ինչպես նաև նրանց վաճառքի մեջ ներգրավելու դեպքերի հայտնաբերում և կանխարգելիչ միջոցառումների անցկացում 
	Արցախի Հանրապետության ոստիկանություն,                                                                                                              Արցախի Հանրապետության աշխատանքի, սոցիալական հարցերի և վերաբնակեցման նախարարություն,

Արցախի Հանրապետության տարածքային կառավարման և տեղական ինքնակառավարման մարմիններ


	Տարվա ընթացքում
	Ֆինանսավորում չի պահանջվում

	28. 
	Դպրոցներում «Ծնողական ժամ անչափահասների գործերով տեսուչի մասնակցությամբ» դասաժամերի կազմակերպում և անցկացում
	Արցախի Հանրապետության ոստիկանություն,                      Արցախի Հանրապետության կրթության, գիտության և սպորտի նախարարություն
	Տարվա ընթացքում
	Ֆինանսավորում չի պահանջվում


	29. 
	Վեներական հիվանդությունների առաջացումը կանխելու և սեռական դաստիարակության յուրահատկությունների վերաբերյալ պատկերավոր տեղեկատվություն տրամադրելու համար, համապատասխան գրականության օգտագործմամբ և Արցախի Հանրապետության առողջապահության նախարարության մասնագետների ընգրկմամբ Արցախի Հանրապետության միջնակարգ և մասնագիտական ուսումնական հաստատություններում պրոֆիլակտիկ դասախոսությունների կազմակերպում և իրականացում
	Արցախի Հանրապետության ոստիկանություն,                      Արցախի Հանրապետության առողջապահության նախարարություն 
	Տարվա ընթացքում
	Ֆինանսավորում չի պահանջվում


	30. 
	Սոցիալապես ավելի խոցելի խավի և անբարեհաջող ընտանիքներում ապրող երեխաների վերլուծության ենթարկում և հաշվառում՝ համապատասխան ծրագրերի մշակում
	Արցախի Հանրապետության ոստիկանություն,

Արցախի Հանրապետության շրջվարչակազմեր (Ստեփանակերտի քաղաքապետարան),

Հասարակական կազմակերպություններ
	Տարվա ընթացքում
	Ֆինանսավորում չի պահանջվում

	31. 
	Ազատազրկման հետ չկապված պատիժներով դատապարտված անչափահասներին աջակցում, հնարավորինս  աշխատանքի տեղավորում և ներգրավում հանրօգուտ աշխատանքներին 
	Արցախի Հանրապետության ոստիկանություն,   

 Արցախի Հանրապետության աշխատանքի, սոցիալական հարցերի և վերաբնակեցման նախարարություն
	Տարվա ընթացքում
	Ֆինանսավորում չի պահանջվում

	32. 
	«Նաղաշ» մշակութաժամանցային ծրագիր
	Արցախի Հանրապետության մշակույթի, երիտասարդության հարցերի և զբոսաշրջության նախարարություն
	Տարվա ընթացքում
	Արցախի Հանրապետության պետական բյուջե

	33. 
	Բրուտագործության դասընթացներ
	Արցախի Հանրապետության մշակույթի, երիտասարդության հարցերի և զբոսաշրջության նախարարություն
	Տարվա ընթացքում
	Արցախի Հանրապետության պետական բյուջե

	34. 
	Արցախի շնորհալի և տաղանդավոր երեխաների ստեղծագործական կարողությունների զարգացման միջոցառումներ
	Արցախի Հանրապետության մշակույթի, երիտասարդության հարցերի և զբոսաշրջության նախարարություն
	Տարվա ընթացքում
	Արցախի Հանրապետության պետական բյուջե

	35. 
	Մշակութային մրցույթ-փառատոններ  Արցախում 
	Արցախի Հանրապետության մշակույթի, երիտասարդության հարցերի և զբոսաշրջության նախարարություն
	Տարվա ընթացքում
	Արցախի Հանրապետության պետական բյուջե

	36. 
	Արցախի Հանրապետության շրջաններում մշակույթի զարգացման ծրագրեր
	Արցախի Հանրապետության մշակույթի, երիտասարդության հարցերի և զբոսաշրջության նախարարություն
	Տարվա ընթացքում
	Արցախի Հանրապետության պետական բյուջե

	37. 
	«Երիտասարդության շրջանում ազգային արժեքային կողմնորոշման ամրապնդման, երիտասարդության ռազմահայրենասիրական, հոգևոր, առողջ ապրելակերպի դաստիարակություն» ծրագիր
	Արցախի Հանրապետության մշակույթի, երիտասարդության հարցերի և զբոսաշրջության նախարարություն
	Տարվա ընթացքում
	Արցախի Հանրապետության պետական բյուջե

	38. 
	«Սահմանափակ կարողություններով երիտասարդներին հասարակությանն ինտեգրում» ծրագիր
	Արցախի Հանրապետության մշակույթի, երիտասարդության հարցերի և զբոսաշրջության նախարարություն
	Հուլիս-օգոստոս
ամիսներ
	Արցախի Հանրապետության պետական բյուջե

	39. 
	Հոգևոր անվտանգության ապահովման միջոցառումների կազմակերպում
	Արցախի Հանրապետության մշակույթի, երիտասարդության հարցերի և զբոսաշրջության նախարարություն
	Տարվա ընթացքում
	Արցախի Հանրապետության պետական բյուջե

	40. 
	«Ասպետ» ռազմամարզական ճամբար
	Արցախի Հանրապետության կրթության, գիտության և սպորտի նախարարություն, 

Արցախի Հանրապետության շրջվարչակազմեր (Ստեփանակերտի քաղաքապետարան)
	Հուլիս- օգոստոս
ամիսներ
	Արցախի Հանրապետության պետական բյուջե

	41. 
	«Հունաստան» առողջարարական ճամբար 
	Արցախի Հանրապետության  կրթության, գիտության  և սպորտի նախարարություն,  

 Արցախի Հանրապետության շրջվարչակազմեր (Ստեփանակերտի քաղաքապետարան)
	Հուլիս- օգոստոս
ամիսներ
	Արցախի Հանրապետության պետական բյուջե

	42. 
	Դպրոցականների ամառային հանգստի կազմակերպում Հայաստանի Հանրապետության ամառային ճամբարում 
	Արցախի Հանրապետության  կրթության,

գիտության և սպորտի   նախարարություն,
Արցախի Հանրապետության շրջվարչակազմեր (Ստեփանակերտի քաղաքապետարան)
	Հուլիս- օգոստոս
ամիսներ
	Արցախի Հանրապետության պետական բյուջե

	43. 
	Դպրոցականների ամառային հանգստի կազմակերպում Ստեփանակերտ քաղաքի   Հ. Բալասանյանի անվան N 5 և                 Ավ. Իսահակյանի անվան N 10 դպրոցներում
	Արցախի Հանրապետության  կրթության, գիտության և սպորտի նախարարություն,

Ստեփանակերտի քաղաքապետարան
	Հուլիս- օգոստոս
ամիսներ
	Արցախի Հանրապետության պետական բյուջե

	44. 
	Դպրոցականների ամառային հանգստի կազմակերպում Մարտակերտի շրջանի Ծմակահող գյուղական համայնքի ճամբարում 
	Արցախի Հանրապետության  կրթության,

գիտության և սպորտի   նախարարություն,
Արցախի Հանրապետության շրջվարչակազմեր (Ստեփանակերտի քաղաքապետարան)
	Հուլիս- օգոստոս
ամիսներ
	Արցախի Հանրապետության պետական բյուջե

	45. 
	Պատանիների միջև ազատ ոճի ըմբշամարտի Արցախի Հանրապետության առաջնություն 
	Արցախի Հանրապետության  կրթության, գիտության և սպորտի նախարարություն
	Առաջին եռամսյակ
	Արցախի Հանրապետության պետական բյուջե

	46. 
	Պատանիների և աղջիկների միջև տարիքային շախմատի Արցախի Հանրապետության առաջնություն
	Արցախի Հանրապետության  կրթության, գիտության և սպորտի նախարարություն
	Առաջին եռամսյակ
	Արցախի Հանրապետության պետական բյուջե

	47. 
	«Հուսո գավաթ» հանրապետական ֆուտբոլի փառատոն
	Արցախի Հանրապետության  կրթության, գիտության և սպորտի նախարարություն
	Երրորդ եռամսյակ
	Արցախի Հանրապետության պետական բյուջե

	48. 
	Առարկայական օլիմպիադա, «Կենգուրու», «Մեղու», «Ռուսական արջուկ» խաղ-մրցույթներ
	Արցախի Հանրապետության  կրթության, գիտության և սպորտի նախարարություն,

Արցախի Հանրապետության շրջվարչակազմեր (Ստեփանակերտի քաղաքապետարան)
	Տարվա ընթացքում
	Արցախի Հանրապետության պետական բյուջե

	49. 
	Հայաստանի Հանրապետության Նախագահի մրցանակի համար «Լավագույն նախադպրոցական հիմնարկ» մրցույթի անցկացում
	Արցախի Հանրապետության  կրթության, գիտության և սպորտի նախարարություն
	Չորրորդ եռամսյակ
	Արցախի Հանրապետության պետական բյուջե

	50. 
	Արցախի Հանրապետության հանրակրթական դպրոցների 8-12-րդ դասարանների աշակերտների սպարտակիադա (վոլեյբոլ, բասկետբոլ, սեղանի թենիս, հնգամարտ) 
	Արցախի Հանրապետության  կրթության, գիտության և սպորտի նախարարություն
	Տարվա ընթացքում
	Արցախի Հանրապետության պետական բյուջե

	51. 
	«Արծվիկ» ռազմամարզական խաղերի շրջանային (քաղաքային) մրցույթների կազմակերպում
	Արցախի Հանրապետության շրջվարչակազմեր (Ստեփանակերտի քաղաքապետարան)    
	Տարվա ընթացքում
	Արցախի Հանրապետության պետական բյուջե

	52. 
	Ռազմամարզական միջոցառումներ
	Արցախի Հանրապետության  կրթության, գիտության և սպորտի նախարարություն,

 Արցախի Հանրապետության շրջվարչակազմեր (Ստեփանակերտի քաղաքապետարան)
	Տարվա ընթացքում
	Արցախի Հանրապետության պետական բյուջե

	53. 
	«Վերջին զանգի» միջոցառումների կազմակերպում
	Արցախի Հանրապետության շրջվարչակազմեր

(Ստեփանակերտի քաղաքապետարան)
	Մայիս
ամիս
	Արցախի Հանրապետության պետական բյուջե, Ստեփանակերտի համայնքային բյուջե

	54. 
	Երեխաների պաշտպանության միջազգային օրվան նվիրված միջոցառումների կազմակերպում
	Արցախի Հանրապետության շրջվարչակազմեր (Ստեփանակերտի քաղաքապետարան)    
	Հունիս
ամիս
	Արցախի Հանրապետության պետական բյուջե, Ստեփանակերտի համայնքային բյուջե


ԱՐՑԱԽԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ԱՇԽԱՏԱԿԱԶՄԻ 

ԿԱՌԱՎԱՐՈՒԹՅԱՆ ԳՈՐԾԵՐԻ ԿԱՌԱՎԱՐՉՈՒԹՅԱՆ 

ՊԵՏ - ԱՇԽԱՏԱԿԱԶՄԻ ՂԵԿԱՎԱՐԻ ԱՌԱՋԻՆ ՏԵՂԱԿԱԼ






Ա. ԼԱԶԱՐՅԱՆ
